
Izvještaj sa seminara
MODUL III TREĆE GODINE OBUKE 
Alternativno rješavanje sporova
Banjaluka, 4. maj 2017. godine
Prema Programu početne obuke, 4. maja 2017. godine, u prostorijama Centra za edukaciju sudija i tužilaca RS, održan je treći po redu seminar za stručne saradnike u 2017. godini u okviru koga je obrađen Modul 3 koji nosi naslov „Alternativno rješavanje sporova“.
Edukatorica na ovom seminaru je bila gospođa Branka Skoko, sudija Višeg privrednog suda Republike Srpske, koja je učesnike, njih 12, upoznala sa pojmom konflikta i pristupima rješavanju konflikata, međunarodnim i domaćim pravnim okvirom za alternativno rješavanje sporova, principima, vrstama, prednostima i svim fazama postupka medijacije. Također, upoznala je učesnike i sa uslovima koji su potrebni da bi neko postao medijator kao i o podobnosti predmeta za medijaciju. 

U okviru dijela seminara posvećenog arbitraži, edukatorica je obradila pojam i postupak arbitraže, vrste arbitraže, ulogu arbitra, prednosti arbitraže, te zakonski okvir za arbitražu u BiH.

Također, izvršila je poređenje postupaka medijacije, arbitraže i sudskog, sa aspekta efikasnosti, povjerljivosti, ekonomičnosti i drugih relevantnih aspekata.
Cijelo njeno izlaganje je bilo jako interesantno i poučno, a tokom izlaganja uputila je i niz savjeta i sugestija učesnicima seminara, što će učesnicima biti od višestruke koristi prilikom bavljenja profesijom koju su izabrali, a tokom koje će se susretati sa ovim načinom rješavanja sporova.

 Kao zaključak seminara, istaknuto je da je osnovni cilj uvođenja medijacije u BiH bio rasterećenje sudova, te da, iz tog razloga, veliki problem predstavlja to što medijacija nije u potpunosti zaživjela u praksi. Upravo zbog toga, potrebno ju je dodatno promovisati na sve dostupne načine. Također, zaključeno je da je neophodno, kroz Zakon o parničnom postupku, definisati na koji način se okončava sudski spor, a u slučaju uspješno obavljenog postupka medijacije, s obzirom da je sadašnja praksa da se donosi rješenje o povlačenju tužbe, što nije ispravno jer u tom slučaju tužilac u svakom trenutku može ponovo podnijeti tužbu, dok je spor okončan medijacijom već pravosnažno okončan.

Sva pitanja o kojima se govorilo  na ovom seminaru, obrađena su u Modulu III , dostupnom na web stranici Centra. 
                                                                                                        Podnosilac izvještaja:

                                                                                             Vanja Pavlović
                                                                                                      Načelnik Sektora za

                                                                                                           početnu obuku

